
INFORMAZIO-OHARRA: ENPLEGU 

PUBLIKORAKO ESKAINTZA 2017 
 

 
 

 

 

OHARRA: Ohar hau argitaratzen da soilik informatzeko helburuarekin, 2017ko 

enplegu publikorako eskaintzaren aspektu aipagarriak aurreratzeko, Hezkuntza 

sailburuaren Aginduak, hautaketa-prozesua deituko duena, argitaratu aurretik eta 

horrela, izangaiei errazteko oposizio-aldiko proben prestaketa (programazio didaktikoa, 

gai-zerrenda,…). 
 

 

Hurrengo 2017ko otsailean Euskal Autonomia Erkidegoko Maisu-maistren 

kidegoan sartzeko hautaketa-prozesua deituko da, 2017. urtean eskainiko diren irakasle 

lanpostu guztiak jasotzen duena. Eskainiko diren espezialitateak honako hauek dira: 

 

Haur Hezkuntza 

Lehen Hezkuntza 

Ingelesa 

Gorputz Hezkuntza 

Musika 

Hezkuntza Berezia. Pedagogia Terapeutikoa 

Hezkuntza Berezia. Entzumena eta Hizkuntza 

 

 

Hezkuntza Sailaren web orrian http://www.irakasle.eus hautaketa-prozedura 

horri dagokion informazio guztia emango da. 

 

 

 

Sartzeko hautaketa-prozesuak bi probak izango ditu; eta horietako bakoitza bi 

zatitan egituratuko da, bakoitza kanporatzailea izango da. 

 

Lehen proban gai bat idatziz garatu beharko da (gai-zerrendak dokumentu honen 

I. Eranskinean zehazten dira) eta ariketa praktiko bat egin. 

 

 

 

Bigarren proba honako hau izango da: 

 

A) Programazio didaktiko bat aurkeztu eta defendatu: 2017ko maiatzean epe bat 

ezarriko da aurkezteko; horren berri Hezkuntza Saileko Interneteko helbideetan 

jakinaraziko da. 

 

Programazio didaktikoa EAEn indarrean den eta parte hartzen den 

espezialitateari lotutako arlo edo eremu (Haur Hezkuntzako espezialitaterako) baten 

curriculumari buruzkoa izango da, eta honako alderdi hauek azaldu beharko dira: 

helburuak, edukiak, ebaluazio irizpideak eta adierazleak, metodologia eta gaitasunak 

eskuratzeari egiten dion ekarpena, bai eta aniztasunerako arreta ere. 

 

Irakasleak ikasturte bat garatuko du programazioan, espezialitatea emateko 

eskumena duen hezkuntza maila edo etapa bateko ikasturte bat. Programazioa 

dokumentu honen II. Eranskinean jasota dagoen araudian ezarritako indarrean dauden 

curriculum-ei buruzkoa izan beharko da. 

 

Haur Hezkuntza espezialitatean, izangaiak programazio didaktikoa eremu bakar 

bati edo bi eremuei buruz egin ahal izango du. 

 

Pedagogia Terapeutikoa espezialitatean, programazioa ikasturte bateko jarduera-

programa baten eta izangaiak hautatutako Haur Hezkuntza edo Lehen Hezkuntzako 

maila baten garapenari buruzkoa izango da. Hezkuntza-premia bereziak dituzten 

ikasleen artean kasu zehatz bat garatuko da, eta ikasle baten edo ikasle-talde txiki baten 

premietan oinarritu beharko da, erreferentzia gisa eskola-testuingurua eta horren 

ikasgelaren eta ikastetxearen hezkuntza-planteamenduak hartuta. Programazio 

didaktikoa antolatu behar den unitate didaktikoak batik bat arlo instrumentaletakoak 

izango dira. 

 

Entzumena eta Hizkuntza espezialitatean, programazioa ikasturte bateko 

jarduera-programa baten eta izangaiak hautatutako Haur Hezkuntza edo Lehen 

Hezkuntzako maila baten garapenari buruzkoa izango da. Hezkuntza-premia bereziak 

eta/edo komunikazioan eta hizkuntzan atzerapen handiak dituzten ikasleen artean kasu 

zehatz bat garatuko da, eta ikasle baten edo batzuen premietan oinarritu beharko da, 

erreferentzia gisa eskola-testuingurua eta horren ikasgelaren eta ikastetxearen 

hezkuntza-planteamenduak hartuta.  

 

 

Programazio didaktikoak ondorengoa bete beharko du: 

 

 DIN-A4 formatuko 50 folio izango ditu gehienera ere, alde bakarretik 

idatzita, espazio bikoitzean, eta «arial» motako letran idatzita, 12 puntuko 

tamainan (taula, koadro, eskema edo halakorik izango balu, horiek ere bete 

beharko dituzte betekizunak). 

 9 unitate didaktiko izan beharko ditu gutxienez, eta zenbakituta eta garatuta 

egon beharko dute lehenago adierazitako alderdietako bakoitzean.  

 Ez da eranskinik sartuko.  

 Programazio didaktikoaren azala eta aurkibidea ez dira 50 folioen barruan 

zenbatuko, eta ez dituzte adierazitako betekizunak bete behar. 

 

 

Programazio didaktikoaren formatu elektronikoak: 

 

 Microsoft Office 2013 edo aurrekoa. 

 Libre Office 5.2 edo aurrekoa. 

 Fitxategiak Portable Document Format-en (PDFn). 

 

 

 



 
 

 

 

Donostia-San Sebastián, 1 - 01010 VITORIA-GASTEIZ 
Tef. 945 01 83 85 / 86 - Fax 945 01 83 35 / 36 - E-mail: educauei@euskadi.eus 

 

HEZKUNTZA SAILA DEPARTAMENTO DE EDUCACIÓN 

 

B) Unitate didaktiko bat prestatu eta aurkeztu. 

 

 Egon daiteke: 

 

 Izangai bakoitzak aurkeztutako programazioarekin lotuta 

edo 

 Espezialitatearen gai-zerrenda ofizialetik landuta.  

 

 

 

 

 

Ingelesa espezialitatearen proba guztiak hizkuntza horretan egingo da osorik. 

 

 

 

 

Vitoria-Gasteizen, 2017ko urtarrilaren 20an

I. ERANSKINA 
 

GAI-ZERRENDAK 
 
 

MAISU-MAISTREN KIDEGOA 
 
 
 

ESPEZIALITATEA: LEHEN HEZKUNTZA 

Martxoaren 12ko ECI/592/2007 Aginduaren eranskina. Agindu horren bidez 
onartzen da Maisu-maistren kidegoaren Lehen Hezkuntzaren espezialitaterako 
sartzeko prozedurak eta espezialitate berriak eskuratzeko prozesuak arautu behar 
dituzten gai-zerrendak, otsailaren 23ko 276/2007 Errege Dekretuak araututakoak. 

(2007ko martxoaren 15eko BOE) 

Gai-zerrenda honi, hurrengo 6 gaiak gehitu behar zaizkio: 

26.– Euskal Hizkuntza eta Literatura Lehen Hezkuntzan: ikuspegia eta 
ezaugarriak: helburuak, edukiak eta ebaluazio-irizpideak. 

27.– Oinarrizko trebetasunen garapena euskaraz: ahozko ulermena, irakurriaren 
ulermena, ahozko adierazpena eta idatzizko adierazpena. Ikasteko metodo eta 
estrategiak. Ahozko eta idatzizko testu desberdinak ulertu eta osatzeko teknika eta 
estrategiak. 

28.– Euskal literatura eskola-testuinguruan. Lehen Hezkuntzari aplikatutako 
literatur adierazpenik garrantzitsuenak: haur literatura, literatura herrikoia eta literatura 
garaikidea. Eskola-liburutegia literatur hezkuntzan baliabide didaktikoa den aldetik. 

29.– Natura eta gizarte-ingurunearen ezagutza. Euskal Herriaren gizarte- eta 
kultur dimentsioa: euskal hizkuntzaren komunitatea eta oinarrizko kultur ezaugarriak. 

30.– Euskal Herriaren etapa eta gertakari historikoak. Gertakari horiei buruzko 
ahozko eta idatzizko agiriak eta hondar materialak. 

31.– Kultura eta artea Euskal Herriaren kultur adierazpena diren aldetik. Folklorea 
eta bere aplikazio didaktikoak. Musika-pasarteen eta artearen eta euskal kulturaren 
beste lan batzuen selekzioa. 

 
 
 
 

GAINERAKO ESPEZIALITATEAK 

1993ko irailaren 9ko Aginduaren I. eranskina. Agindu horren bidez onartzen dira 
Maisu-maistren, Bigarren Hezkuntzako Irakasleen eta Hizkuntza Eskola Ofizialetako 
Irakasleen kidegoetara sartzeko prozedurak, espezialitate berriak eskuratzeko 
prozesuak eta zenbait espezialitatetarako mugikortasuna arautu behar dituzten gai-
zerrendak, ekainaren 4ko 850/93 Errege Dekretuak araututakoak. 

(1993ko irailaren 21eko BOE) 

II. ERANSKINA 
 

CURRICULUM 
 

MAISU-MAISTREN KIDEGOA 
 
 
 

LEHEN HEZKUNTZA 

- 236/2015 Dekretua, abenduaren 22koa, Oinarrizko Hezkuntzaren curriculuma 
zehaztu eta Euskal Autonomia Erkidegoan ezartzen duena (EHAA, 2016-01-15) 
 
 

HAUR HEZKUNTZA 

- 237/2015 Dekretua, abenduaren 22koa, Haur Hezkuntzako curriculuma zehaztu 
eta Euskal Autonomia Erkidegoan ezartzekoa (EHAA, 2016-01-15) 
 

 

 

 

 

 


